
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 602 24-06-2026-ല്‍ മറുപടിയ്ക്ക്

ഒ.ബി.സി. വിഭാഗങ്ങൾക്കുള്ള സംവരണം

ചോദ്യം ഉന്നയിച്ച അംഗങ്ങൾ

ശ്രീ. വി. മുരളീധരൻ

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  സംസ്ഥാനത്ത് ഏതൊക്കെ വിഭാഗങ്ങൾക്കാണ് നിലവിൽ ഒ.ബി.സി. സംവരണ ആനുകൂല്യം

ലഭിക്കുന്നതെന്ന് വ്യക്തമാക്കുമോ;

മറുപടി: 1958-ലെ കേരള സ്റ്റേറ്റ്‌ & സബോര്‍ഡിനേറ്റ്‌ സര്‍വീസസ്‌ റൂള്‍സ്‌ ഭാഗം ഒന്നിലെ ഷെഡ്യൂള്‍

ലിസ്റ്റ്‌ III-യില്‍ ഉള്‍പ്പെട്ട വിഭാഗങ്ങള്‍ക്കാണ് സംസ്ഥാനത്ത് ഒ.ബി.സി സംവരണാനുകൂല്യങ്ങള്‍

ലഭ്യമാകുക. നിലവിലെ പട്ടിക അനുബന്ധം - I ആയി ഉള്ളടക്കം ചെയ്യുന്നു.

(ബി)  ഒ.ബി.സി ആനുകൂല്യങ്ങൾ ഓരോ വിഭാഗങ്ങൾക്കും എത്ര ശതമാനം വീതമാണ്

നിശ്ചയിച്ചിട്ടുള്ളതെന്ന് അറിയിക്കാമോ;

മറുപടി: ഉദ്യോഗ-വിദ്യാഭ്യാസ സംവരണ ശതമാനം സംബന്ധിച്ച വിവരങ്ങള്‍ അനുബന്ധം - II

ആയി ഉള്ളടക്കം ചെയ്യുന്നു.

(സി)  നാഷണൽ കമ്മീഷൻ ഫോർ ബാക്ക് വേഡ് ക്ലാസ്സസ് ആക്ട് 1993 പ്രകാരം സംസ്ഥാനത്ത്

ജനസംഖാനുപാതികമായി ഒ.ബി.സി സംവരണം പുതുക്കിയിട്ടുണ്ടോ; എങ്കിൽ വിശദാംശം

ലഭ്യമാക്കുമോ;

മറുപടി: സംസ്ഥാനത്തെ ഒ.ബി.സി സംവരണ ശതമാനം ജനസംഖ്യാനുപാതികമായി

പുതുക്കിയിട്ടില്ല.

(ഡി)  ഒ.ബി.സി പട്ടികയിലേക്ക് ഉൾപ്പെടുത്തിയിട്ടുള്ള വിഭാഗങ്ങളും ആ വിഭാഗങ്ങളെ പട്ടികയിൽ

ഉൾപ്പെടുത്തിയിട്ടുള്ള വർഷവും സംബന്ധിച്ച വിശദാംശം ലഭ്യമാക്കാമോ;

മറുപടി: 1958-ലെ കേരള സ്‍റ്റേറ്റ്‌ & സബോര്‍ഡിനേറ്റ്‌ സര്‍വീസസ്‌ റൂള്‍സ്‌ ഭാഗം ഒന്നിലെ ഷെഡ്യൂള്‍

ലിസ്റ്റ്‌ III-യില്‍ ഉള്‍പ്പെട്ട വിഭാഗങ്ങള്‍ക്കാണ് സംസ്ഥാനത്ത് ഒ.ബി.സി സംവരണാനുകൂല്യങ്ങള്‍

ലഭിക്കുന്നത്. പ്രസ്‍തുത പട്ടിക അനുബന്ധം - I ൽ ലഭ്യമാണ്. പ്രസ്‍തുത വിഭാഗങ്ങളെ പട്ടികയിൽ

ഉൾപ്പെടുത്തിയിട്ടുള്ള വർഷം സംബന്ധിച്ച വിശദാംശങ്ങൾ ശേഖരിച്ചു വരുന്നു.



(ഇ)  ഓരോ വിഭാഗത്തിലും ഒ.ബി.സി ആനുകൂല്യം ലഭിക്കുന്നവരുടെ എണ്ണം എത്രയാണെന്ന്

വ്യക്തമാക്കാമോ;

മറുപടി: സംസ്ഥാന ഒ.ബി.സി പട്ടികയില്‍ ഉള്‍പ്പെടുത്തിയിട്ടുള്ള വിവിധ സമുദായങ്ങളില്‍ നിന്ന്

ഒ.ബി.സി സംവരണാനുകൂല്യങ്ങളും മറ്റ് ക്ഷേമാനുകൂല്യങ്ങളും ലഭിക്കുന്ന ഗുണഭോക്താക്കളുടെ എണ്ണം

സംബന്ധിച്ച കേന്ദ്രീകൃത വിവരശേഖരണം വകുപ്പ് തലത്തില്‍ നടത്തുന്നില്ല. വിവിധ വകുപ്പുകള്‍,

സ്ഥാപനങ്ങള്‍, നിയമന അതോറിറ്റികള്‍, വിദ്യാഭ്യാസ സ്ഥാപനങ്ങള്‍ എന്നിവയാണ് അവയുടെ

പരിധിയില്‍ വരുന്ന ആനുകൂല്യങ്ങള്‍ അനുവദിച്ചുവരുന്നത്.

(എഫ് )  1993-ന് ശേഷം പ്രസ്തുത ആനുകൂല്യപ്രകാരം സർക്കാർ ജോലി ലഭിച്ചവരുടെ ജാതി തിരിച്ചുള്ള

വിശദാംശം ലഭ്യമാക്കുമോ?

മറുപടി: 1993-ന് ശേഷം പ്രസ്‍തുത ആനുകൂല്യപ്രകാരം സര്‍ക്കാര്‍ ജോലി ലഭിച്ചവരുടെ ജാതി

തിരിച്ചുള്ള വിവരം ക്രോഡീകരിച്ച് സൂക്ഷിച്ചിട്ടില്ല.

സെക്ഷൻ ഓഫീസർ

